
 

 ᐸ3ᓇᓯᒪᐅᑎᒃ  

PARNASIMAUTIK 

ᐅᖃᐅᓯᕆᔭᐅᓚᐅᔪᑦ 

ᐃᓄᑦᔪᐊᒥ 
ᐆᒃᑑᐱᕆ 15-ᒥᑦ 17-ᒧᑦ, 2013 

 

 

ᐊᖓᔪᕐᖄᕗᑦ ᐃᓱᒪᓯᒪᔪᑦ ᓄᓇᒥᒃ ᓇᒻᒥᓂᖃᕐᓂᒥᓂᒃ ᓯᕗᓕᕗᑦ ᑕᐅᓴᓐᑎᓂᒃ ᐊᕐᕌᒍᓂ ᓇᔫᑎᓯᒪᒻᒪᑕ. ᐊᑎᓕᐅᕐᑕᐅᓂᖓ ᔦᒥᓯ ᐯᑉ 

ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓᑕ ᐊᕕᑦᑐᐃᓯᒪᔪᖅ ᐃᓄᓐᓂᒃ. ᐊᖏᖃᑎᒌᒍᑎᒥᒃ ᐱᐅᖕᖏᓴᑐᐃᓐᓇᕈᓐᓀᕆᐊᖃᕐᑐᒍᑦ, 

ᐊᑕᐅᑦᓯᑰᖃᑎᒌᖔᓯᓗᑕ ᐃᓅᓯᑦᑎᓂᒃ ᐱᕙᓪᓕᒐᓱᐊᕐᓗᑕ, ᓄᓇᓕᑦᑎᓂᒃ ᓄᓇᓕᓕᒫᑎᒍᓪᓗ. ᐃᓄᑐᐃᓐᓇᐅᓱᑕ ᐊᐅᓚᑦᓯᒍᓐᓇᕈᒪᒐᑦᑕ 

ᓇᒻᒥᓂᖅ. ᑕᒪᓐᓇᓗ ᐊᑑᑎᓂᐊᕐᐸᑦ, ᐅᖃᐅᓯᑦᑎᓂᒃ ᐊᑐᕈᓐᓇᕆᐊᖃᕐᑐᒍᑦ, ᓂᕆᓗᑕᓗ ᐊᖑᓇᓱᐊᕐᓗᑕ ᐃᓗᕐᖁᓯᑦᑎᓂᓪᓗ ᐊᑑᑎᓗᑕ. 

ᐱᐅᓯᑐᖃᑦᑎᒍᑦ ᐱᐊᕃᑦ/ᑲᒃᑲᓛᑦ ᐃᓕᑦᓯᖃᑦᑕᓯᒪᔪᑦ 

ᑕᑯᓐᓇᓂᕐᒥᒍᑦ ᐆᑦᑐᕋᕐᓂᒥᒍᓪᓗ. ᐃᓗᕐᖁᓯᕐᒥᒃ ᐱᕐᖁᓯᑐᖃᕐᓂᓗ 

ᐃᓕᓐᓂᐊᑎᑦᓯᓂᖅ ᐃᓕᓐᓂᐊᕕᐅᑉ ᐃᓗᐊᓂ 

ᐊᑑᑎᑦᓯᐊᕈᓐᓇᖏᑦᑐᖅ 9-ᖑᒥᑦ 5-ᖑᒧᑦ. 

ᐃᓂᖃᕆᐊᖃᕐᑐᒍᑦ ᑮᓇᐅᔭᖃᕐᑎᑕᐅᑦᓯᐊᑐᒥᒃ 

ᐃᓕᓐᓂᐊᑎᑦᓯᕕᐅᒐᔭᕐᑐᒥᒃ ᐅᖃᐅᓯᕐᒥᒃ ᐃᓗᕐᖁᓯᕐᒥᓗ. 

ᐃᓗᕐᖁᓯᕐᒥᒃ ᐱᒐᓱᐊᕐᐸᑐᑦ ᓇᓗᓀᕐᑕᐅᓯᐊᕆᐊᓖᑦ 

ᐱᒍᓐᓇᑑᓂᕋᕐᑕᐅᓗᑎᒃ ᐃᓕᓐᓂᐊᑎᑦᓯᔨᖕᖑᑎᑕᐅᓗᑎᒃ 

ᐅᕕᒐᕐᑐᓂᒃ. 

ᒪᙯᑦᑏᑦ ᐸᑎᕐᑑᓕᐊᕐᐸᓚᐅᕐᑐᑦ ᕿᓚᓗᒐᕐᓂᐊᕆᐊᕐᓱᑎᒃ. 

ᐅᓪᓗᒥᓕ ᒪᓕᒐᕐᓄᑦ ᑕᕐᕋᓕᐊᖁᔭᐅᕙᓕᕐᑐᑦ ᐃᕗᔨᕕᒻᒧᑦ 

ᐅᕝᕙᓗᓐᓃᑦ ᓯᕿᓂᓕᐊᕐᓗᑎᒃ ᕿᑭᕐᑕᑯᑖᒧᑦ. ᐅᔭᕋᓐᓂᐊᖃᑦᑕᑐᑦ 

ᐊᖑᓇᓱᐊᕐᕕᑎᓐᓂᒃ ᓱᕐᕃᐸᓪᓕᐊᔪᑦ ᖃᓂᑕᕆᖕᖏᑕᖓᓄᑦ 

ᐃᓄᑦᔪᐊᑉ ᐊᖑᓇᓱᐊᕆᐊᖃᓚᕿᖃᑦᑕᑐᑦ. 

ᒪᙯᓯᐅᑏᑦ ᐊᑭᑐᔪᒻᒪᕆᐊᓗᐃᑦ, ᐃᓗᕐᖁᓯᑦᑎᓂᒃ 

ᐊᑑᑎᒍᓐᓇᕈᓐᓀᑐᒍᑦ. 

ᐊᖑᓇᓱᑦᑏᑦ ᐱᓇᓱᒐᖃᕐᓂᖏᑦ ᐅᓪᓗᒥ ᐊᑕᐅᓯᑐᐃᓐᓇᒥ 

ᒪᙯᒍᓐᓇᓯᓲᑦ. ᑕᒪᓐᓇ ᐋᕐᕿᕆᐊᓕᒃ ᐱᓇᓱᐊᕐᓂᖏᑦ 

ᒪᙯᓐᓂᖏᓪᓗ ᓈᒻᒪᓯᑎᑦᓯᐊᓗᒋᑦ. 

ᒪᙯᑦᑏᑦ ᖁᑭᐅᓯᔭᕐᖃᔦᕐᑎᑕᐅᓯᒪᔪᑦ ᐱᖁᔭᒥᒃ 

ᓯᖁᒥᑦᓯᓯᒪᓂᕐᒧᑦ ᒪᙯᓚᖓᒍᑎᒃ ᖁᑭᐅᑎᖃᕈᓐᓇᑎᑕᐅᒋᐊᓖᑦ. 

 

ᓄᓀᑦ ᐊᕕᑦᑐᓯᒪᓂᕐᒦᑐᑦ ᐊᑕᐅᓯᕐᒥ ᒪᕐᕈᒥᓗ 

ᓴᐳᒻᒥᒍᑎᐅᒋᐸᖃᕐᑐᖅ ᓂᕐᔪᑎᓂᒃ ᐅᔭᕋᓐᓂᐊᑐᓂᑦ. ᐊᕐᕌᒍᑕᒫᑦ 

ᐅᔭᕋᓐᓂᐊᑏᑦ ᐊᑭᓖᓲᑦ ᑮᓇᐅᔭᓂᒃ ᑕᐅᕐᑎᐅᓂᐅᔭᖕᖏᑐᓂᒃ 

ᐊᖑᓇᓱᐊᕐᕕᑎᓐᓂ ᓱᒃᑯᖃᑦᑕᑕᖏᓐᓂᒃ. 

 

ᓄᓇᓕᕗᑦ 
Gwkgò5, x3â5 s[4Ül • wlyoEi6 • 

w9loEi6 • w3cgw[oEi6 wªctŒtA9l 

moá5 • kNos2 WD3Xotbsiz • 

ie5noxaA8Ng5 • WNhZ5ã5H 

ᐃᓄᑐᙯᑦ ᐃᓅᒍᓐᓀᑐᐊᕐᐸᑕ ᑭᖑᕚᒋᑦ ᓄᓇᒥᑦ 

ᐆᒪᒍᑎᖃᕆᐊᖃᓛᕐᒥᔪᑦ. ᐃᓕᓐᓂᐊᑎᑕᐅᒋᐊᖃᕐᑐᑦ ᑕᓰᑦ, ᓄᓀᑦ 

ᑌᔭᐅᒍᓯᖏᓐᓂᒃ ᓇᓪᓕᖏᓪᓗ ᑕᓰᑦ ᑰᓪᓗ ᓱᓇᓂᒃ 

ᐃᖃᓗᖃᕐᒪᖔᑕ. 

ᑯᐊᐸᒃᑯᑦ ᐃᑲᔪᕋᓱᐊᖏᓐᓇᓲᑦ ᐃᓄᑐᖃᕐᓂᒃ ᑭᓯᐊᓂ ᑐᓴᐅᑎᒃᑯᑦ 

ᑐᓵᓕᐅᒥᔮᕐᑐᒍᑦ ᐃᑲᔪᕐᑕᐅᒍᒪᔪᓂᒃ ᓂᕿᑖᕈᒪᔪᓂᒃ 

ᑮᓇᐅᔭᕐᑖᕈᒪᔪᓂᒃ. ᐃᓄᑐᙯᑦ ᐊᔪᐃᓐᓇᐅᔨᓯᒪᔪᑦ ᕿᑐᕐᖓᒥᓂᒃ 

ᐱᕈᕐᓭᓱᑎᒃ ᓴᐳᒻᒥᒋᐊᖃᕐᑕᕗᑦ. 

ᐃᓄᑐᙯᑦ ᐅᕕᒃᑫᓗ ᐱᓇᓱᐊᖃᑎᒌᒋᐊᖃᕐᑐᑦ, ᐃᓱᒪᒋᔭᒥᓂᒃ 

ᐅᖄᒍᑎᖃᕐᓗᑎᒃ ᐸᕐᓇᓗᑎᓪᓗ ᓯᕗᓂᕐᒧᑦ. 

ᐅᓈᖅ ᐊᖑᑏᑦ ᑲᑐᑦᔨᖃᑎᒌᓐᓂᖓ ᑫᓪᓗᐊᒍᑎᖃᓲᖅ 

ᐃᓗᕐᖁᓯᕐᒥᒃ ᓴᐳᒻᒥᓂᕐᒥᓗ ᐊᖑᑎᓂᒃ. ᑮᓇᐅᔭᖃᕐᑎᑕᐅᒋᐊᓕᒃ 

ᐱᓇᓱᒐᑦᓴᓕᐅᕋᔭᕐᒪᑦ ᓄᓇᓕᒻᒥ. ᓯᓚᑖᓂᒥᓄᑦ 

ᐃᑲᔪᕐᑕᐅᑐᐃᓐᓇᕆᐊᖃᖕᖏᓇᑦᑕ ᓇᒻᒥᓂᖅ ᐱᕈᕐᑎᓯᒋᐊᖃᕋᑦᑕ. 

ᐊᕕᑦᓯᒪᐅᑎᓂᖃᓗᐊᕐᑐᑦ ᐊᖓᔪᕐᖄᕆᔭᐅᔪᑦ ᕿᑐᕐᖓᒥᓂᑦ. 

ᐃᓚᖏᓐᓂ ᐃᓚᒌᓂ ᕿᑐᕐᖓᕇᑦ ᑐᑭᓯᒪᐅᑎᒍᓐᓀᑐᑦ. 

ᐃᒥᐊᓗᒃ ᐋᖓᔮᓐᓇᑐᐃᓪᓗ ᐱᔭᐅᖃᑦᑕᓂᖓ 

ᓄᕐᖃᖓᑎᑕᐅᒐᓱᐊᑐᐃᓐᓇᕈᓐᓀᓗᓂ ᐃᓂᓪᓚᖓᐅᓯᖃᕆᐊᓕᒃ 

ᓄᓇᓕᒻᒨᔭᕐᑕᐅᓂᖓ. ᐅᔭᕋᖃᕈᓐᓀᑐᐊᕐᒪᑦ ᐊᓯᖏᓐᓄᑦ ᓵᓲᑦ 

ᐃᒥᐊᓗᒻᒧᑦ. ᑕᒪᓐᓇ ᐋᕐᕿᕈᑎᐅᖕᖏᑐᖅ ᐱᓀᓗᑕᓄᑦ. 

ᓇᕝᕚᕆᐊᖃᕐᑐᒍᑦ ᐊᓂᒍᐃᒍᑎᑦᓴᓂᒃ ᓈᒻᒪᕕᐅᖕᖏᒍᑎᓄᑦ 

ᐊᑑᑎᓯᒪᔭᑦᑎᓄᑦ ᓵᖕᖓᓯᐊᕐᓗᒋᑦ ᓯᕗᓂᑦᑎᓄᑦ. 

ᐋᓐᓂᐊᓯᐅᕐᑕᐅᒍᑏᑦ ᐃᓓᓐᓈᑐᑦ ᓄᓇᕕᒻᒥ ᐊᒥᒐᕐᓯᔪᒍᑦ 

ᐋᓐᓂᐊᓯᐅᕆᒍᑎᓂᒃ ᐋᓐᓂᐊᓯᐅᕐᑎᓂᓪᓗ 

ᐊᐅᓪᓚᖃᑦᑕᕆᐊᖃᖏᓐᓇᑐᑦ ᐋᓐᓂᐊᓯᐅᕐᑕᐅᒋᐊᕐᑐᑐᑦ. 

ᒪᓐᑐᕆᐊᓪᒥ ᐋᓐᓂᐊᕕᓕᐊᕐᓯᒪᔪᑦ ᑐᔪᕐᒥᐅᕕᖓ 

ᐃᓱᐃᒋᔭᐅᖏᓐᓇᓕᒫᕐᑐᖅ. ᐊᐅᓪᓚᓃᓪᓗ ᓯᕕᑐᔫᑦᓱᑎᒃ 

ᒪᓐᑐᕆᐊᓪᒧᑦ. 

 

ᐱᐊᕃᑦ/ᑲᒃᑲᓛᑦ ᐊᖓᔪᕐᖄᒥᓂᒃ ᐊᕕᑎᑕᐅᖃᑦᑕᑐᑦ 

ᐊᐅᓪᓚᐅᔭᐅᑦᓱᑎᒃ ᖃᓪᓗᓈᓄᑦ ᑕᒪᓐᓇ 

ᖃᓄᐃᓘᕈᑎᒋᒍᓐᓇᑕᕗᑦ? 

ᐃᓕᓐᓂᐊᓂᕐᑎᒍᑦ ᐅᖁᒣᓪᓕᐅᕈᑎᐅᖃᑦᑕᑐᑦ ᐅᓪᓗᒥ ᓱᕐᕃᔪᑦ 

ᓄᓇᓕᑦᑎᓂᒃ ᐃᓄᐃᑦ ᐱᓇᓱᒍᓐᓇᖃᑦᑕᖏᒻᒪᑕ 

ᓄᓇᓕᓕᒫᑎᒍᓪᓗ ᐱᓇᓱᐊᕐᕕᐅᔪᓂ. ᓱᓇᐅᒻᒪᖔᑕ 

ᑐᑭᓯᒋᐊᖃᕐᑐᒍᑦ ᐋᕐᕿᓗᒋᓪᓗ. 

ᐃᓕᓐᓂᐊᑎᑦᓯᔩᑦ ᐃᓕᓐᓂᐊᑎᑕᐅᓂᖓᑦ ᐊᑑᑎᓲᖑᓕᕐᑐᖅ 

ᐊᕐᕌᒍᓂᒃ 34-ᓂ ᐊᒥᓱᓪᓗ ᐱᔭᕇᕈᓯᕐᑕᐅᓯᒪᓕᕐᓱᑎᒃ ᑭᓯᐊᓂ 

ᐃᓄᓐᓂᒃ ᐃᓕᓐᓂᐊᑎᑦᓯᔨᓂᒃ ᑭᖕᖒᒪᑦᓯᖏᓐᓇᑐᒍᑦ. 

ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᑎᑦᓯᒍᑎᓂᒃ ᐱᑕᖃᓕᐅᒥᒋᐊᖃᕐᑐᖅ 

ᒪᓐᑐᕆᐊᓪᒥᑐᐃᓐᓇᐅᖏᑦᑐᖅ. ᐃᓕᓐᓂᐊᑏᑦ ᐃᓕᓐᓂᐊᑕᒥᓂᒃ 

ᐱᔭᕇᑦᓯᐊᑎᑕᐅᒐᓱᐊᕆᐊᓖᑦ. ᐃᓄᑐᐃᓐᓇᓂᒃ ᐱᓇᓱᐊᕈᓐᓇᑐᓂᒃ 

ᐋᓐᓂᐊᕕᓐᓂ ᑕᑯᒍᒪᒐᑦᑕ ᐊᓯᖏᓐᓂᓗ ᐱᓇᓱᒐᕆᔭᐅᒍᓐᓇᑐᓂ. 

ᐱᕐᖁᓯᑐᙯᑦ ᐃᓕᓐᓂᐊᑎᑦᓯᒍᑕᐅᒋᐊᓖᑦ ᐊᑐᕐᑕᐅᓗᑎᓪᓗ 

ᐋᓐᓂᐊᕕᓐᓂ ᐅᕕᒃᑫᓗ ᐱᒍᑦᔭᐅᕕᖏᓐᓂ. 

ᐅᖓᓗᒃ ᐱᓇᓱᐊᕐᑕᐅᒍᑎᖏᑦ ᐊᑐᕐᑕᐅᓯᐊᕐᓂᓴᐅᒍᓐᓇᑐᑦ 

ᐃᓕᓐᓂᐊᑎᑦᓯᒍᑎᐅᓗᑎᒃ ᐅᕕᒃᑲᓂᒃ ᐃᓄᐃᑦ ᐃᓗᕐᖁᓯᖓᓂᒃ, 

ᑮᓇᐅᔭᖃᕐᑎᓯᒍᑎᐅᓗᑎᓪᓗ ᐊᕐᓀᑦ ᕿᒫᕕᖏᓐᓂᒃ 

ᑎᒍᔭᐅᒪᔪᕕᓂᕐᓂᓗ ᓄᓇᓕᒻᒧᑦ ᐅᑎᕐᐸᑕ ᐃᑲᔪᕈᑎᐅᓗᑎᒃ. 

ᐃᕐᖃᑐᐃᕕᑎᒎᕐᓂᖅ ᐊᑯᓂᕆᓕᓲᖅ ᐊᑭᑐᔫᑦᓱᓂᓗ 

ᑭᖑᕙᕆᐊᕆᖃᑦᑕᑎᓪᓗᒋᑦ ᑎᑭᓐᓂᑕᒫᖏᓐᓂ $500-ᓂᒃ 

ᓴᐳᓐᓂᐊᑎᒥᓂᒃ ᐊᑭᓕᕐᑐᐃᖃᑦᑕᓱᑎᒃ. 

ᐊᓂᕐᕋᒥᓂᑦ ᐊᓂᑎᑕᐅᖃᑦᑕᑐᑦ ᐃᓱᒫᓗᓐᓇᑐᑦ. ᐊᖓᔪᕐᖄᒥᓄᑦ 

ᐅᑎᖃᑦᑕᒪᑕ. ᐃᓄᑐᙯᑦ ᕿᑐᕐᖓᒥᓂᒃ ᐊᓂᑎᑕᐅᔨᐊᖃᕐᓯᒪᔪᑦ 

ᐅᖁᒣᓪᓕᐅᓕᖃᑦᑕᑐᑦ ᑮᓇᐅᔭᑎᒍᑦ, ᐱᓗᐊᕐᑐᒥᒃ 

ᐱᓇᓱᑦᑎᐅᒍᓐᓀᑐᑦ ᐱᓇᓱᒐᖃᖕᖏᑐᓪᓘᓃᑦ. ᐊᓂᑎᑕᐅᔪᑦ 

ᓇᒧᖕᖓᕕᑦᓭᕈᖃᑦᑕᒪᑕ. 

ᐃᓪᓗᐃᓂᐊᕐᓂᖅ ᐱᓀᓗᑕᒻᒪᕆᐅᖏᓐᓇᑐᖅ 

ᐅᓄᒋᐊᑦᓯᕙᓪᓕᐊᒐᑦᑕ. ᓇᒻᒥᓂᖅ ᐃᓪᓗᑕᕈᑎᑦᓭᑦ 

ᐱᒐᓗᐊᕐᑎᓗᒋᑦ ᐊᑐᕐᑕᐅᒍᓐᓇᕋᑕᖕᖏᑐᑦ ᐊᑭᑐᓗᐊᕐᒪᑕ. 

ᐱᓇᓱᑦᑎᐅᒐᓗᐊᑦ ᓇᒻᒥᓂᖅ ᐃᓪᓗᖃᕈᓐᓇᑐᑦ 

ᐊᑭᓕᑦᓴᑖᑐᐃᓐᓇᖃᑦᑕᒪᑕ. 

ᐃᓚᒌᑦ ᑎᒍᔭᐅᔨᐊᖃᑐᐊᕋᒥᒃ, ᐅᖁᒣᓪᓕᐅᒪᕆᖃᑦᑕᑐᑦ: 

ᐱᐊᕋᖏᑦ ᐃᕐᖑᑕᖏᓪᓗ ᑲᒪᒋᔭᐅᒋᐊᖃᓕᕐᓱᑎᒃ; 

ᐅᖄᓚᑲᑕᓐᓂᖏᓪᓗ ᑎᒍᔭᐅᒪᔪᑦ ᐊᑭᑐᔫᑦᓱᑎᒃ; ᐊᓯᖏᓪᓗ. 

ᑲᑎᕕᐅᑉ ᐳᓖᓯᖏᑦ ᓄᓇᓖᓪᓗ ᐱᓇᓱᐊᖃᑎᒌᒋᐊᖃᕐᑐᑦ 

ᑐᑭᓯᖃᑎᒌᑦᓯᐊᓗᑎᒃ ᓱᓇᔨᐅᓂᕐᒥᓂᒃ. 

ᓄᓇᓕᕗᑦ ᑭᖕᖒᒪᑦᓯᔪᑦ ᐊᑦᔨᓗᐊᖏᓐᓂᒃ ᐱᒍᑦᔭᐅᒍᑎᓂᒃ 

ᖃᓪᓗᓈᑦ ᓄᓇᖓᓂᒥᐅᑎᑐᑦ (ᐃᓕᓐᓂᐊᓂᖅ, ᐃᓗᓯᓕᕆᓂᖅ, 

ᐱᖕᖑᐊᓂᖅ, ᐃᓗᕐᖁᓯᓕᕆᓂᖅ, ᐃᕐᖃᑐᐃᕕᓕᕆᓂᖅ, 

ᐊᓯᖏᓪᓗ). 

ᐊᓪᓚᕕᓐᓂ ᐱᓇᓱᒐᑦᓭᑦ ᐊᒥᓱᑦ ᑰᑦᔪᐊᒥ ᐃᓄᑦᔪᐊᒥ 

ᐱᑕᖃᕐᑎᓇᒍ. 

ᐃᓄᑐᐃᓐᓇᐅᖏᑦᑐᑦ ᐱᓇᓱᒐᖃᕐᑐᑦ ᐊᒥᓱᓂᒃ ᓄᓇᓕᑦᑎᓂ 

ᐊᒥᓱᑦ ᐃᓄᐃᑐᐃᓐᓀᑦ ᐱᓇᓱᒐᖃᕐᑎᓇᒋᑦ. 

ᐃᓄᑦᔪᐊᑉ ᐱᕈᕐᐸᓕᐊᑎᑕᐅᓂᖓ ᓱᒃᑫᑐᖅ ᐊᓯᖏᑦ ᓄᓇᓖᑦ 

ᐱᕙᓪᓕᐊᑎᓪᓗᒋᑦ ᐊᖏᖃᑎᒌᒍᑎᖓᓂᒃ ᔦᒥᓯ ᐯᑉ ᑯᐯᓪᓗ 

ᑕᕐᕋᖓᑕ ᐊᖏᖃᑎᐅᓯᒪᒐᓗᐊᕐᓱᑎᒃ. 

ᓄᓇᓕᑦᑎᓂᒃ ᐱᕈᕐᐸᓕᐊᑎᑦᓯᒋᐊᖃᕐᑐᒍᑦ ᐃᓄᑦᔪᐊᒥᐅᓪᓗ 

ᐱᕙᓪᓕᖁᓯᕐᑕᐅᓗᑎᒃ ᐱᕈᕐᐸᓕᐊᑎᑕᐅᓂᖓᒍᑦ. 

ᐃᓄᐃᑦ ᑐᑦᑐᕕᓂᕐᒧᑦ ᑭᐱᓕᕐᑐᑦ ᒪᙯᖕᖑᐊᑏᑦ 

ᐱᕕᑦᓴᖃᕐᑎᑕᐅᑎᓪᓗᒋᑦ ᓂᕿᑦᓴᓯᐅᖕᖏᑐᑦ. 

ᐊᖑᓇᓱᐊᕐᑏᑦ ᖃᐅᔨᒪᖃᑦᑕᑐᑦ ᖃᓄᐃᑦᑐᑐᐃᓐᓀᑦ ᓂᕐᔪᑏᑦ 

ᐃᑭᓪᓕᕙᓪᓕᐊᓂᖏᓐᓂᒃ. ᐃᖃᓗᐃᑦ ᐊᓯᖏᓪᓗ ᐆᒪᔪᐃᑦ 

ᓄᖑᑐᐃᓐᓇᑎᑕᐅᑦᑌᓕᒋᐊᖃᕐᓂᖓ ᐃᓱᒪᒋᔭᐅᒋᐊᖃᕐᑐᖅ. 

ᐃᓄᑦᔪᐊᒥ ᖃᓄᐃᓘᕐᓗᑕ ᓂᕿᑐᐃᓐᓇᑖᕆᐊᓪᓚᒍᓐᓇᐱᑕ; 

ᓂᕿᑦᓯᐊᖑᒻᒪᑕ ᐊᑐᕐᓂᖃᑦᓯᐊᓱᑎᒃ. 

ᓄᓇᕗᑦ 
Gis3DgoEi6 s/C8ixi6 wfmos3i6 

wq3CstoEi6 gnDtoEi6H 

ᐳᓚᕋᕐᑐᓕᕆᓂᖅ ᓴᐳᒻᒥᒍᑎᑦᓯᐊᖑᕗᖅ ᓄᓇᑦᑎᓂᒃ 

ᐱᓇᓱᒐᖃᕈᑎᐅᒍᓐᓇᓱᓂᓗ ᓄᓇᓕᒻᒥᐅᓄᑦ. 

ᐅᔭᕋᓐᓂᐊᕋᑦᓴᓯᐅᕐᓂᖅ ᐅᓪᓗᒥ ᐊᑑᑎᔪᖅ ᓱᑲᑦᑐᒥᒃ 

ᐊᑑᑎᔭᐅᔪᖅ 1970-ᖑᑎᓪᓗᒍ ᐱᓇᓱᐊᕐᓂᐅᓚᐅᕐᓯᒪᔪᑎᑐᑦ 

ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓᓂᒃ. 

ᐊᐅᐸᓗᒻᒥ ᐅᔭᕋᓐᓂᐊᓂᐅᒍᒪᔪᖅ ᒪᓂᔭᐅᓯᒪᔪᖅ ᓄᓇᓕᓕᒫᓂᒃ 

ᓱᕐᕃᓂᖃᓛᕐᑐᖅ. ᓱᒧᑦ ᐃᓄᑦᔪᐊᒥᐅᑦ 

ᖃᐅᔨᒋᐊᕐᕕᐅᓚᐅᕐᓯᒪᖕᖏᓚᑦ. 

ᐁᑉᐹᒍᑦ ᓄᓇᕐᔪᐊᒥ ᐅᔭᕋᓐᓂᒃ ᑭᖕᖒᒪᑦᓯᔪᑦ 

ᐱᓇᓱᒐᖃᕈᒪᑦᓱᑕᓗ. ᐁᑉᐹᒍᓪᓗ ᓄᓇᑦᑎᓂᒃ ᓱᒃᑯᑕᐅᖁᔨᒐᑕ 

ᓂᕿᑦᑎᓂᒃ ᓴᐳᒻᒥᒍᒪᑦᓱᑕ. ᑕᒪᓐᓇ ᐅᖁᒣᑦᑐᖅ: ᐸᕐᓇᕆᐊᖃᕐᐳᒍᑦ 

ᓯᕗᓂᕐᒧᑦ. 

ᐊᕙᑎᐅᑉ ᖃᐅᔨᓴᕐᑕᐅᓂᖓ ᐊᑑᑎᖃᑦᑕᓚᖓᔪᖅ 

ᐱᕙᓪᓕᐊᑎᑦᓯᒐᓱᐊᕐᑐᖃᓕᕐᐸᑦ ᖃᐅᔨᑎᑕᐅᖃᑦᑕᕆᐊᖃᕐᑐᒍᑦ 

ᑐᓴᕐᕕᐅᓗᑕᓗ. 

ᐊᓕᐊᓇᖕᖏᑑᓲᖅ ᐅᔭᕋᓐᓂᐊᑐᓂᒃ ᑕᑯᒋᐊᒥᒃ ᐊᒥᓱᒻᒪᕆᓐᓂᒃ 

ᖄᖏᕐᓂᑯᓕᐅᕐᑐᓂᒃ ᓄᓇᕕᒻᒥᐅᑦ ᐃᓄᑑᓈᕐᑎᑐᑦ ᐃᑭᑦᑐᕈᓗᓐᓂᒃ 

ᐱᑎᑕᐅᖃᑦᑕᑎᓪᓗᒋᑦ. 

ᐃᑯᒪᓕᐅᕈᑎᓕᐊᖑᖃᑦᑕᑐᑦ ᓄᓇᕕᒻᒥ ᓄᓇᕕᒻᒥᐅᓄᑦ 

ᓯᕗᓪᓕᐹᒥ ᐱᕙᓪᓕᖁᑎᐅᒋᐊᖃᕐᑐᑦ. 

ᐃᓐᓇᕕᒃ ᐃᑯᒪᓕᐅᕈᑎᒃ ᐸᕐᓇᑕᐅᓯᒪᔪᖅ ᐃᓄᑦᔪᐊᒥᐅᑦ 

ᑭᖕᖒᒪᒋᔭᖏᑦ ᐊᑐᕐᓱᒋᑦ. ᓂᕆᐅᒋᔭᒥᓂᒃ ᐱᑎᑕᐅᒋᐊᖃᕐᑐᑦ. 

ᑭᓯᐊᓂ ᑯᐯᑉ ᐃᑯᒪᓕᐅᕐᑎᖏᑦ ᐱᓀᓗᑦᓯᓯᒪᔪᑦ. ᑕᒪᑐᒪ 

ᐱᓇᓱᐊᕐᑕᐅᓂᖓ ᐃᓘᓐᓇᖏᓐᓄᑦ ᓯᕗᓪᓕᐅᔭᐅᒋᐊᖃᕐᑐᑦ. 

ᖃᕆᑕᐅᔭᕈᑏᑦ, ᐅᖄᓚᐅᑏᑦ ᓇᑦᓴᑲᑦᑕᒉᑦ ᑐᓴᐅᑎᕈᑏᓪᓗ 

ᐱᕙᓪᓕᕆᐊᕐᑕᐅᒋᐊᖃᕐᑐᑦ. 

ᓯᕗᓂᑦᓴᓕᐊᕆᒍᒪᔭᕗᑦ 

ᐱᕈᕐᐸᓕᐊᑎᑦᓯᓂᕐᒧᑦ 
ᑲᕙᒪᒃᑯᑦ ᐅᐃᒪᓵᕆᓯᒪᔪᑦ ᐊᑎᓕᐅᕐᑕᐅᑎᑦᓯᒐᓱᐊᕐᓱᑎᒃ ᔦᒥᓯ 

ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓ ᓄᓇᑦᑎᓄᑦ 

ᐸᕐᓇᓯᒪᒍᑎᖃᕋᒥᒃ. ᐊᖏᖃᑎᒌᒐᓱᐊᕐᑏᑦ 

ᑮᓇᐅᔭᖃᕐᑎᑕᐅᑦᓯᐊᓯᒪᖕᖏᑐᑦ ᐊᓂᕐᕋᒥᓂᑦ ᕿᒣᖃᑦᑕᓱᑎᒃ. 

ᐱᐅᔪᒥᒃ ᓂᕆᐅᒍᑎᖃᕐᓱᑎᒃ ᑭᓯᐊᓂ ᐱᓀᓗᑕᓂᒃ 

ᓄᐃᔪᖃᕐᓯᒪᔪᖅ ᐃᒻᒥᓂᐊᖃᑦᑕᑐᑦ ᐃᓕᓐᓂᐊᑕᒥᓂᓪᓗ 

ᓄᕐᙯᓇᖃᑦᑕᑐᑦ. 

 

ᑐᑭᓯᒪᓪᓚᕆᒋᐊᖃᕐᐳᒍᑦ ᐸᕐᓇᓯᒪᐅᑎᑎᒍᑦ, ᓄᓇᕕᒻᒥᐅᓕᒫᑦ 

ᐱᓇᓱᐊᖃᑎᒌᓐᓂᖓᓂᒃ ᐱᓇᓱᐊᖃᑎᒌᓚᖓᔪᑦ ᑐᕌᒐᖃᕐᓗᑎᒃ 

ᐊᑕᐅᓯᕐᒥᒃ. 

ᐱᒋᐊᕆᐊᓕᕐᕿᒋᐊᖃᕐᑑᔮᕐᑐᒍᑦ. ᓄᓇᓕᑦᑎᓂ ᐱᓀᓗᑕᕗᑦ 

ᐋᕐᕿᑕᐅᒋᐊᖃᕐᑐᑦ. ᐃᓅᓯᑦᑎᓂ ᐊᓕᐊᓱᓐᓂᖅ ᐅᑎᕆᐊᓕᒃ. 

ᐊᑯᓂᐅᓗᐊᕐᑐᖅ ᐊᓕᐊᓱᒍᓐᓀᕋᑦᑕ, ᒪᒥᓴᕐᓂᖃᕆᐊᓕᒃ 

ᓅᒋᐊᕐᓗᑕᓗ ᓯᕗᓂᕐᒧᑦ. 

ᓄᓇᓖᑦ ᑫᓪᓗᐊᑕᐅᒋᐊᖃᕐᑐᑦ ᐱᓇᓱᐊᖁᔭᐅᓗᑎᒃ 

ᓴᐳᒻᒥᔭᐅᓗᑎᓪᓗ ᐊᑐᓕᕐᑎᓯᒐᓱᐊᕐᓗᑎᒃ. 

ᑕᐅᑐᖕᖑᐊᐳᖓ ᐱᓀᓗᑕᕗᑦ ᑭᖑᓂᑦᑎᓃᓐᓂᐊᓕᕐᑎᓗᒋᑦ, 

ᐱᒋᐊᑦᓯᐊᓗᑕ ᓅᒋᐊᕐᓗᑕ, ᐱᓄᖁᑎᑦᑎᓂᒃ ᓂᑯᕕᒍᑎᖃᕐᓗᑕ 

ᐱᓇᓱᐊᖃᑎᖃᕐᓗᑕ ᓯᕗᓕᕐᑎᓂᒃ. ᕿᑐᕐᖓᕗᓐᓂᒃ 

ᐃᓕᓐᓂᐊᖁᔨᕗᒍᑦ. ᐊᖏᖃᑎᒌᓐᓂᖅ ᐊᖏᔪᒥᒃ ᐃᑲᔪᕐᓯᓯᒪᔪᖅ. 

ᓂᕆᐅᓐᓂᖃᕆᐊᖃᕐᐳᒍᑦ. ᐅᖁᒣᓪᓕᐅᓂᕐᒥᒃ ᑭᓯᐊᓂ ᐅᖄᕙᒃᑲᑕ 

ᐅᕕᒃᑲᑎᓂᒃ ᓈᒻᒪᖕᖏᑐᑯᑦ ᓱᕐᕃᓂᖃᕐᒪᑦ. ᓲᖑᓯᒋᐊᓚᐅᕐᑕ 

ᓯᕗᓂᕐᒧᓗ ᐃᖏᕐᕋᓗᑕ. 

ᑕᒪᓐᓇ ᐱᒋᐊᕐᓂᓕᕐᓂᑐᐃᓐᓇᖅ ᑲᑎᖕᖓᔨᓄᑦ 

ᐱᓇᓱᐊᕐᕕᐅᔪᓄᓪᓗ ᐃᓄᑦᔪᐊᒥ ᐃᑦᓯᕙᖃᑎᒌᓪᓗᑕ 

ᓯᕗᓪᓕᐅᔭᐅᖁᔭᑦᑎᓂᒃ ᐱᓇᓱᐊᕈᓐᓇᐳᒍᑦ ᐱᒍᓐᓇᓯᓗᑕᓗ. 
 

ᓄᓇᓕᓕᒫᑎᒍᑦ ᓯᕗᓕᕐᑏᑦ ᐃᓱᓕᑎᑦᓯᓚᐅᔪᑦ ᐸᕐᓇᓯᒪᐅᑏᑦ ᑲᑎᒪᓂᐊᕈᓯᖓᓂᒃ ᓇᑯᕐᒦᓱᑎᒃ ᓄᓇᓕᒻᒥ ᑭᒡᒐᑐᕐᑎᓂᒃ 

ᓄᓇᓕᓕᒫᑎᒍᓪᓗ. ᐃᓄᑦᔪᐊᒥᐅᑦ ᑫᓪᓗᐊᑕᐅᒋᐊᓪᓚᓚᐅᔪᑦ ᑕᒪᑐᒥᖓ ᐱᒻᒪᕆᒻᒥᒃ ᐱᓇᓱᐊᕆᐊᓪᓚᖁᔭᐅᑦᓱᑎᒃ ᓄᓇᓕᒻᒥᓂᓪᓗ 

ᐱᒐᓱᐊᕈᓐᓇᑕᒥᓂᒃ ᑲᔪᓯᑎᑦᓯᓗᑎᒃ. ᑐᑭᓯᒋᐊᓪᓚᕈᒪᒍᑦᓯ ᑕᑯᒋᐊᕈᓐᓇᑐᓯ ᐅᕗᖓ: www.parnasimautik.com 

http://www.parnasimautik.com/

